
Forberedende klagebehandling - gbnr 99/4 Våge (Vågseidet)

Saka gjeld 
Det er i klage datert 06.11.2022 vist til at avslag på søknad om igangsetting vart gjeve om lag 
sju veker etter at lovpålagt frist for sakshandsaming gjekk ut, og at gebyr dermed ikkje skal 
betalast.

Det er òg klaga på avslag på søknad om igangsetting. Denne er handsama i eiga 
klagehandsaming. Det er klage på gebyr som vert tatt til vurdering i denne omgang. 

Vurdering: 
Det er vurdert at klaga er fremja av ein part i saka, og at den er retta mot eit enkeltvedtak jf. 
fvl.§2 bokstav b) og e), ettersom det er vist til kommunen si vurdering av sakshandsamingsfrist 
og eventuelt grunnlag for bortfall av gebyr. 

Eventuelle bortfall eller reduksjonar av gebyr må som utgangspunkt ha haldepunkt i 
byggesaksforskrifta (SAK10) §7-6. Det går fram av SAK10 §7-6 at det er grunnlag for reduksjon 
av gebyr der tidsfrist i SAK10 §7-4 bokstav a) eller pbl.§21-7 første eller fjerde ledd er broten. 

Det er her klaga på gebyr for avslag på igangsettingsløyve. Tidsfrist for søknad om 
igangsetting er tre veker, og følgjer av pbl.§21-7 sjette ledd. Brot på tidsfrist for søknad om 
igangsetting er følgjeleg ikkje vurdert å gje grunnlag for bortfall eller reduksjon av gebyr etter 
SAK10 §7-6.

Sjå her for gebyrregulativ frå 2022: 
https://www.alver.kommune.no/contentassets/b6514d9b90aa4e409d0bf52d2e79f39c/gebyrr
egulativ-2022---kommunestyret-sitt-vedtak-oppdatert-10.03.2022.pdf 

Alver kommune kan ikkje sjå at det har kome inn nye moment i klagen som tilseier ei anna 
vurdering for fastsetting av gebyr i saka. 

Klagen vert sendt til Statsforvaltaren i Vestland for endeleg avgjerd.

